
ብቑዕ ንቕዋማዊት ሃገር

ተሓትመ፡ ሕዳር 2016
እንታይ ክገብር የብለይን? ኣየናይ እዮ ክልኩል?
ንኣብነት፡

· ምስራቕ
· አካላዊ ጎንጺ ምጥቃም
· ምጽራፍ
· ምህዳድ ወይ ምጉብዕባዕ
· ብዘይ ክፍሊት አውቶቡስ ባቡር፡ ወይ ድማ ካልእ ናይ ህዝባዊ መጓዓዝያ አገልግሎታት ምጥቃም
· ንዝኮነ ሰብ ብዘይ ድሌቱ ምሓዝ ወይ ምትንካፍ („አይደልን ማለት አይደልን እዩ፡ ብዘይ ካልእ ዘረባ“)
· ከም ሓሽሽ ዝአመሰሉ አደንዘዝቲ ባእታታት ምግዛእ፡ ምሻጥ፡ ወይ ከኣ ምጥቃም
· አብ እኩብ ህዝቢ ምርባሽ ወይ ምህዋኽ
· ዓርከይ ወይ የዕሩኽተይ፡ ንካልኦት ሰባት ክርብሹ ወይ ክህውኹ ኮለው፡ ትም ዘይምባል፡ ወይከኣ ዓገብ ምባል …
· ኣብ ጁባ ወይ ከኣ ምሳይ፡ ካራ ይኹን ዝተፈላለዮ ንመህረሚ፡ መቁረጺ፡ ኮታ ብሓፈሸኡ ንጎንጽ ዝወዕሉ ኣቕሑት ዘይምሓዝ

….

አየኖት አካላት እዮም ዝዋስኡ?
ፖሊስ
አክባር ሕጊ
ሓገዝ ፍርዳዊ አገልግሎት ትሕቲ ዕደመ ዝህብ/
ንጉዳይ ትሕቲ ዕድመ ዝከታተል ቤት ጽሕፈት

ቤት ፍርዲ
ካብ ወዲ ክንደይ ዓመት ምስ ዝኸውን እየ ክቅጻ ወይ ናብ ሕጊ ክቐርብ ዝኽእል?

ቆልዓ:

ክቕጻዕ አይክእልን እየ
14 - 18 
ትሕቲ ዕድመ: 
ብመሰረት ገበናዊ ሕጊ ትሕቲ ዕድመ ይቕጻዕ
18 - 21 
መንእሰይ:

ከም ትሕቲ ዕድመ ወይ ከአ ከም በጽሒ ክቕጻዕ ይኽእል
 - እዚ ቤት ፍርዲ እዮ ዝውስኖ
21 - …  
ብጽሒ:
ብመሰረት ገበናዊ ሕጊ ናይ በጽሒ ሰብ (ዓቕሚ ኣዳም ዝበጽሑ) ይቕጻዕ
ብኸመይ ኣገባብ ክቕጻዕ ይኸእል?

መቅጻዕቲ ኣብ ልዕሊ መንእሰያትን ዝዓብዮ ቆልዑን ዝውሰን ብመሰረት ሚዛን ውልቃዊ ባህሪ ናይቶም ፈጸምቲ ገበን ድኣ እምበር: እንታይ ዓይነት ገበን ከም ዝፈጸሙ ኣይኮነን: ናይ ምዕባይ ኣተሓሳስባ 

ንአብነት:
· ቤት ትምህርቲ ይኸይድ ድዮ?

· ሓሽሽ ይወስድ ድዮ?

· እንታይ ሽግር አልዎ?

· ካብ ገበናዊ ተግባራት ምፍጻም   ንኽቑጠብ ብከመይ ክንሕግዞ ንኽእል?
ኣብ ልዕሊ ዓበይቲ (ዓቕሚ ኣዳም ዝበጽሑ) ዝወሃብ መቕጻዕቲ ግን ብመጀመርያ

ደረጃ በቲ ዝፈጸሞዎ ገበን መሰረት ብምግባር

እዮ ዝውሰን:
ንአብነት:
·  ኣካላዊ ማህሰይቲ 
ገንዘባዊ መቅጻዕቲ ወይ ከኣ ማሰርቲ ክሳብ 5 ዓመት
·  ሓባራዊ /ብዙሓት ኮይንካ ናይ ኣካላዊ ማህሰይቲ ገበን ምፍጻም
ማእሰርቲ ካብ 6 ወርሒ ክሳብ 10 ዓመታት

መንእሰያትን ዝዓብዮ ቆልዑን ብኸመይ ኣገባብ ክቅጽዑ ይኽእሉ?
ንአብነት:

ምኽራዊ ዝርርብ አብ ቤ/ጽ ጉዳያት ትሕቲ   ዕድመ 
ናይ ሰዓታት ስራሕ (ስራሕ ብዘይ ክፍሊት)
ዝርርብ ብዛዕባ ኣተዓባብያ ምስ ዳኛ ቤት ፍርዲ

ስምምዕ ካሕሳ አብ ሞንጉ በዳሊን ተበዳሊን 
ካሕሳ ናይ ዝወረደ ዕንወት
ንዝኾነ ዓይነት ሕማቕ ወልፊ ዝሕግዝ ምኽሪ

ብተኸታታሊ ናብ ቤት ትምህርቲ ምምልላስ

መርመራ ናይ ሓሽሽ (ድራግ) ኣብ አካላት
ማእሰርቲ ንትሕቲ ዕድመ (ክሳብ 4 ሰሙን ዝበጽሕ)

መቅጻዕቲ ንትሕቲ ዕድመ (ክሳብ 10 ዓመት/ ቅትለት 15 ዓመት)
ከም ክሱስ ዘለዉኒ መሰላትን ግዴታታትን አብ መስርሕ ገበናዊ ጉዳያት አየኖት እዮም ?

· ንዓይ ብኣሉታ ክጸልወኒ ዝኽእል መግለጺታት ዝሓዘ  ናይ ቃል   ምሃብ ክገብር ይግደድ‘ዶ?

አይፋል
· ብፖሊስ መጸዋዕታ እንተተጌሩለይ ክኸይድ ይግደ‘ዶ?

አይፋል
· ብቤት-ፍርዲ መጸዋዕታ እንተ ቀሪቡለይ ክኸይድ ይግደ‘ዶ?

እወ
(ነቲ ጻዊዒት ናይ ቤት ፍርዲ ናይ ግድን ምኽባሩ ይግባእ: እንተ ነጺግካዮ ወይ ደማ እንተዘየተግበርካዮ ግን ንክትእሰር መምርሒ ይወሃብ ወይ ድማ ብፖሊስ ታትሒዝካ ትቀርብ!)
·  ቃለይ ንክህብ ወይከኣ ሓቂ ንክዛረብ ይግደድ‘ዶ?

አይፋል

እንተኾነ ግን: 

ኣብ ልዕሊካልእ ሰብ ብዘይገበሮ ናይ ሓሶት ጸለመ ከካይድ ብፍጹም  የብለይን!
·  እንተድኣ ቃለይ ዘይሂበ ወይ ከኣ ሓቂ እንተዘይተዛሪበ

 አብ ልዕለይ አሉታዊ ሳዕቤን ይህልዎ‘ዶ? 
 ከቢድ ናይ መቅጻዕቲ ፍርዲ ክወርደኒ ይኸእል‘ዶ?

አይፋል

እንተኾነ ግን:  ሓቂ እንተደኣ ተዛሪበ እቲ ዝወሃበኒ ፍርዲ ፍኹስ ዝበለ ከኸውን ይክእል እዩ።
· ኣስተርጓሚ ክግበረለይ መሰል አለኒ‘ዶ ?

እወ! ወትሩ!
እንተኾነ ግን: ኣቐዲመ ዝዛረቦ ቋንቋ እንታይ ከም ዝኾነ ክሕብር ኣለኒ: ፖሊስ ይኹን ቤት ፍርዲ ዝበዝሕ ግዜ ብዛዕባ ዝዛረቦ  ቋንቋ ኣይፈልጡን እዮም።
ጠቃሚ ምዕዶ:
ኩሉ ግዜ ቋንቋ ጀርመን ዝመልኽን: ገለ ኣፍልጦ ዘለዎ ሰብ ናብ ፖሊስ ሒዝካ ምቅራብ – ኣዝዮ ተመራጽን ሓጋዝን እዮ ንኣብነት መጉዚ (ሕጋዊ ውክልና ዝተዋህበ)፣ ዝኣልየካ …

ሓበሪታዊ ምዕዶ:

አብ ቤት-ጽሕፈት መደበር ፖሊስ እቲ ዝበልካዮን ዝሓሰብካዮን ጥራይ አብ ጸብጻብ ናይ ፖሊስ ከም ዝተሰነደ አረጋግጽ: ኩሉ ትኽኽል ምስዝኽውን ጥራይ ኢኻ ትፍርመሉ ዝግባኣካ፣
ጌጋ ምስትረክብ ወይ ድማ ዘይቃልካ ተጻሒፉ ምስትረክብ ብትሕትና: ሓቢርካ ከም ዝእረም ግበሮ ብድሕሪኡ ትፍርመሉ

· ከም ወንጀለኛ መጠን ናይ ሕጊ ጠበቓ ክውክለኒ ከም   ዝኽእል ንኽገብር ይከኣል‘ዶ ?

እወ

ኣብ ዝኾነ ግዜ – እንተኾነ ግን ኣቐዲመ ከረጋግጾ ዘሎኒ ነቲ ጠበቃ ካብ ጁባይ ክኸፍሎ ዓቅሚ ኣለኒ ድዩ የብለይን።
እቲ ቤት ፍርዲ ሓደ-ሓደ ግዜ ወጻኢ ናይ ጠበቓኻ ይሽፍን (ነአብነት እቲ ዝመጽእ መቕጻዕቲ ክብድ ዝብል ምስ ዝኸውን)
· ምስ መስርሕ ገበናዊ ሕጊ ኣብ ዝተሓሓዝ ጉዳይ፡ መን ይሕግዘኒ?

ክፍሊ ቤት ፍርዳዊ ሓገዝ ንመንእሰያት፡
ኣብ ቤት ጽሕፈት ምክትታል ጉዳያት ትሕቲ ዕድመ ዝርከብ ፍሉይ ንኡስ ክፍሊ ኮይኑ፡ ምስ መስርሕ ገበናዊ ሕጊ ትሕቲ ዕድመ ዝተሓሓዝ ጉዳያት ጥራይ የተኩር። እዚ ክፍሊ'ዚ ከኣ ምሳኻ ዝርርብ ንከካይድ ይዕድመካ። ብድሕሪኡ ከኣ፡ ጸብጻቡ ናብቲ ንጉዳይካ ዝከታተል ቤት ፍርዲ የቕርብ። ስለዝኾነ ከኣ፡ ንክፍሊ ቤት ፍርዳዊ ሓገዝ ንመንእሰያት፡ ስለምንታይ ነቲ ወንጀል ከምዝፈጸምካ ወይ ከኣ ጌጋ ከምዝገበርካ፡ እንታይ ሽግር ከምዘላካን ከይሓባእካ ክትነግሮምን፡ ኣየናይን ብኸመይን ሓገዝ ከምእትደሊ ክትሕብሮምን ይግባእ። 
ብድሕሪኡ፡ እቲ ቤት ፍርዲ፡ ብመሰረት'ቲ ምስቶም ኣብ ላዕሊ ዝተጠቕሱ ኣካላት ወይ ከኣ ክፍልታት ርእዩ፡ ምስኡ‘ኸኣ ምስ ክፍሊ ቤት ፍርዳዊ ሓገዝ ንመንእሰያት ብዘገበርካዮ ምትሕብባር ርእዩ: ዳርጋ ነቲ ዝተጸበኻዮ ውሳነ ኣብ ልዕሌኻ የሕልፍ። ስለዝኾነ ከኣ፡ ካብ ክፍሊ ቤት ፍርዳዊ ሓገዝ ንመንእሰያት፡ ዕድመ ምስ ዝመጻካ፡ ከየዋላወልካን፡ ብዕቱብ ተገዲስካን፡ ክትቅበሎ ኣለካ። 

ኣብ መስርሕ ገበናዊ ሕጊ፡ ከም ምስክር ቃለይ ክህብ እንተድኣ ኮይነ፡ ኣየኖት መሰላትን፡ ግዴታታትን ኣለዉኒ?

· ብፖሊስ ቃለይ ክህብ እንተድኣ ተዓዲመ፡ ናይ ግድን ክኸይድ'ዶ ኣለኒ?
ኣይፋል

(እንተኾነ ግን፡ ነቲ መጸዋዕታ ብወለንታይ ተቐቢለ እንተድኣ ከይደ፡ ሓደ ሓደ ጉዳያት፡ ብቐሊሉን ቀልጢፎምን ንኽበርሁ፡ ምናልባት ዓቢ ተራ ምተጻወትኩ ኔረ። ብዘይካኡ'ውን፡ ኣነ ሽግር ኣጋጢሙኒ ኔሩ እንተዝኸውን እሞ፡ መሰኻኽር መጺኦም ነቲ ዝነበረ ጉዳይ ኣብ ምብራህ እንተዝሕግዙኒ፡ ከመይ ምተሓጎስኩ ኔረ።)
ኣስተውዕል፡

ኩሉግዜ ኣብ መስርሕ ጉዳይ ምርመራ ቃልካ ኣብ እትህበሉ እዋን፡ ናይ'ቲ ትዛረቦ ቋንቋ ኣስተርጓሚ ክህሉ ከም ዘለዎ ኣረጋግጽ። እቶም ቃልካ ክትህብ ዝዓደሙኻ ኣካላት፡ ኣስተርጓሚ ከየዳለዉ እንተድኣ ጸኒሖም፡ ነቲ ቆጸራ ከምዝቕየር ግበር ኢኻ!
ጠቓሚ ሓበሬታ፡ ቋንቋ ጀርመን ዝዛረብን፡ ብዛዕባ እቲ ጉዳይ ኣፍልጦ ዘለዎን ሰብ ሒዝካ ምኻድ። ንኣብነት ከም ሞግዚት፡ ሓብሓቢ/ኣላይ፡ ወዘተ…
· ከም ምስክር መጠን፡ ቃለይ ንፖሊስ ክህብ እንተድኣ ኮይነ፡ ሓቀኛ ቃል ክህብ ይግደድ'ዶ? 
እወ
·  መጸዋዕታ ቤት ፍርዲ እንተድኣ መጽዩኒ፡ ክኸይድ ይግደድ'ዶ?

እወ
   (ናይ ግድን: እንተድኣ ከይከድኩ ተሪፈ ግን፡ ቤት ፍርዲ ብፖሊስ ተታሒዘ ከምዝመጽእ ይገብር!) 
· ኣብ ቤት ፍርዲ፡ ቃለይ ክህብ ይግደድ'ዶ? እቲ ዝህቦ ቃልከ፡ ሓቀኛ ክኸውን ኣለዎ'ዶ? 

እወ!
· ናይ ሓሶት ቃል እንተድኣ ሂበ፡ እንታይ ሳዕቤን ከኸትለለይ ይኽእል?
ሓሶት ናይ ምስክርነት ቃል ስለዝሃብኩ፡ ወይ ከኣ ወንጀል ይፍጽም ስለዘለኹ ክቕጻዕ ይኽእል።

· ኣብ ቅድሚ ቤት ፍርዲ ቃለይ ክህብ እንተዘይደልየ፡ እንታይ ሳዕቤን ከምጽኣለይ ይኽእል?

ቃለይ ክህብ ግድነት እዩ። ምናልባት እንተድኣ ፈሪሐ ግን፡ ነቲ ቤት ፍርዲ ይሕብሮ እሞ፡ ንሱ ከኣ ንመንነተይ ሓለዋ ይግበረለይ።

ስቕ ኢለ ወይ ከኣ ብዘይ ብቁዕ ምኽንያት ቃለይ ከይሃብኩ ምስዝተርፍ ግን (ንኣብነት እቲ ክሱስ ዓርከይ ስለዝኾነ)፡ ቃለይ ክህብ ቅሩብ ክሳዕ ዝኸውን ንማዕረ 6 ወርሒ ብዝበጽሕ ማእሰርቲ ክቕጻዕ ይኽእል (ናይ ንስሓ ቀይዲ)።

· ንሓደ ሰብ ኮነ ኢለ፡ ወይ ከኣ፡ ብሓሶት እንተኸሲሰዮ፡ ወይ እንተጠቂነዮ፡ እንታይ ሳዕቤን ከምጽኣለይ ይኽእል?
ብሓሶት፡ ወይከኣ ብዘይ ምኽንያት፡ ስለዝጠርጠርክዎ፡ ወይ ከኣ ስለዘጸለምክዎ፡ ክቕጻዕ ይኽእል።

ብዝኾነ ጉዳይ፡ ብቤት ፍርዲ እንተድኣ ተቐጺዐ፡ ኣብ ልዕሊ'ቲ ብመንግስቲ ጀርመን ዝተዋህበኒ መንበሪ ፍቓድ፡ ኣሉታዊ ሳዕቤን ኣለዎ'ዶ ወይ ከምጽኣለይ ይኽእልዶ? 

እወ
እቲ ኣብ ልዕለይ ዝተጀመረ መስርሕ (ገበናዊ ሕጊ ምስተወድአ)፡ ሓበሬታ ብዛዕባ'ዚ ጉዳይ፡ ብቤት ፍርድን፡ ፖሊስን፡ ናብ ቤት ጽሕፈት ጉዳይ ወጻእተኛታት ናይቲ ዝቕመጠሉ ከባቢ ይልኣኽ። እቲ ቤት ጽሕፈት ከኣ፡ ነቲ ዝፈጸምክዎ ወንጀል ርእዩ፡ ካብ ጀርመን ክስጎግ ወይ ክጥረዝ ከምዘለኒ የጻርይ እዚ ምጽራይ'ዚ፡ ካብቲ ዝካየድ መስርሕ ዑቕባ ነጻ እዩ!
ቤት ጽሕፈት ጉዳይ ወጻእተኛታት: ነዚ ዝስዕብ ጉዳያት የነጻጽር:
ተገዳስነት/ድሌት



ተገዳስነት/ድሌት

ናይቲ ወጻእተኛ ዜጋ  ---------
ናይ ሃገረ ጀርመን  ወንጀለኛታት ውልቀ-ሰባት
ኣብ ሃገረ ጀርመን



ካብ ሃገረ ጀርመን ክወጹ ንምንባር

ዝፍጸም ወንጀል ዝዓበየ ምስ ዝኸውን፡ ድሌት ምብራር ከኣ ብኡኡ መጠን ይዓቢ። 

በቲ ዝፈጸምክዎ ወንጀል፡ ብቤት ፍርዲ እንተድኣ ተፈሪደ'ሞ፡ ጉዳይ መንበሪ ፍቓደይ ኣብ ሓደጋ እንተድኣ ወዲቑ፡ ካብ ምብራር ድሒነ:  ኣብ ሃገረ ጀርመን ክጸንሓሉ ዝኽእል ዕድለይ ብኸመይ መንገዲ ክመሓየሽ ይኽእል?

· ነዚ ዝነብረሉ ዓዲ መሲለ፡ ማለት፡ ምስ'ቲ ሕብረተሰብ ተዋሃሂደ ክነብር ይፍትን

· ቋንቋ ጀርመን ክመሃር፡ ወይ ከኣ ቤት ትምህርቲ ክኸይድ፡ ብድሕሪ ሕጂ ጌጋ ወይ ወንጀል ከይፍጽምን፡ ብመምርሕታት ዝተፈላለዩ ኣካላት መንግስቲ ክምእዘዝን ኣለኒ ወዘተ።
· ንቤት ጽሕፈት ጉዳይ ወጻእተኛታት፡ እቲ ዝፈጽምክዎ ተግባራት „ምላቝ ጌጋ“ ከምዝነበረን ክእረም ዝኽእልን፡ ዘይድገም ምኻኑን፡ ብተግባር ከርእዮምን፡ ከእምኖምን ኣለኒ።

ኣብ ናይ ሕጊ ዓንቀጽ § 53 ንኡስ-ዓንቀጽ 1 ሕጊ መንበሪ ፍቓድ ሰፊሩ ብዘሎ መምርሒ መሰረት
ሓደ ወጻእተኛ፡ ብህላወ ናቱ ንመሰረታውያን ቅዋማዊን፡ ዴሞክራሲያዊን ትእዛዛት ፌዴራላዊት ሪፖብሊክ ጀርመን፡ ኣብ ሓደጋ ዘውድቕ እንተድኣ ኮይኑ ካብዛ ሃገር እዚ'ኣ፡ ክስጎግ ይኽእል እዩ። 

እንተኾነ ግን፡ እቲ ንሱ ንኽስጎግ ብመርትዖ ዝቐረበ ህዝባዊ ናይ ጥቅሚ ተገዳስነት: ካብቲ ንሱ ኣብዚ ንኽነብር ዘቕርቦ ምኽንያታትን ድሌታትን ሚዛናዊ ክብደት ክህልዎ ይግባእ።

ኣብ ናይ ሕጊ ዓንቀጽ § 54 ንኡስ-ዓንቀጽ 1 ቁጽሪ 1 ሕጊ መንበሪ ፍቓድ ሰፊሩ ብዘሎ መምርሒ መሰረት
ፍሉይ፡ ጥብቕ ዝበለ ህዝባዊ ናይ ጥቅሚ ተገዳስነት:
ሓደ ወጻእተኛ፡ ብምኽንያት ብፍላጥ ወይ ከኣ፡ ኮነ ኢልካ ብዝተገብረ፡ ሓደ ወይ ከኣ ካብኡ ንላዕሊ ወንጀላዊ ክሲ፡ እንተወሓደ ብክልተ ዓመት ማእሰርቲ: ወይ ንመንእሰያት ብዝወሃብ ብናይ መቅጻዕቲ ብይን እንተተፈሪዱ። 

ኣብ ናይ ሕጊ ዓንቀጽ § 54 ንኡስ-ዓንቀጽ 1 ቁጽሪ 1a ሕጊ መንበሪ ፍቓድ ሰፊሩ ብዘሎ መምርሒ መሰረት

ፍሉይ፡ ጥብቕ ዝበለ ህዝባዊ ናይ ጥቅሚ ተገዳስነት:

ብምኽንያት ገበን ኣንጻር፡ ኣብ ልዕሊ ሓደ ካብዞም ስዒቦም ተጠቒሶም ዘለዉ ነጥብታት፡ እንተወሓደ ብሓደ ዓመት እስራት እንተተፈሪዱ።

(1) ኣብ ህይወት፡ (2) ኣካላዊ ኣቃውማ፡ (3) ጾታኻ ባዕልኻ ምውሳን፡ (4) ኣብ ንብረት፡ (5) ተቓውሞ ኣንጻር ኣኽበርቲ ሕጊ፡  እቲ ገበን ጎነጽ ብምጥቃም፡ ብምጉብዕባዕን፡ ከምኡ'ውን ኣብ ልዕሊ ህይወትን፡ ኣካልን ስጉምቲ ንምውሳድ፡ ምፍርራሕን የጠቓልል።   

ኣስተውዕል፡ 
ወንጀል ኣብ ልዕሊ ንብረት ከም ገበን ይቑጸር ግን፡ ናይ ግድን ብጎነጽን፡ ብምፍርራሕን፡ ምስ ዝኸውን ጥራይ ኣይኮነን።  

ኣብ ናይ ሕጊ ዓንቀጽ § 54 ንኡስ-ዓንቀጽ 2 ሕጊ መንበሪ ፍቓድ ሰፊሩ ብዘሎ መምርሒ መሰረት

ዕቱብ ዝኾነ ንምብራር ዘገድስ ጉዳይ
ንኣብነት:
· እንተወሓደ ንሓደ ዓመት ብማእሰርቲ እንተድኣ ተፈሪዱ፡

· ትሕቲ ዕድመ እንተኾይኑ፡ ብዝገበሮ ገበን፡ ብዘይ ዝኾነ ካልኣይ ናይ ምእራም ዕድል፡ እንተወሓደ ንሓደ ዓመት እንተድኣ ተፈሪዱ፡ 

· ምስ ኣደንዘዝቲ ባእታታት ዝተታሓሓዙ ገበናት ምስ ዝፍጽም ወይ ተኻፋሊ ምስ ዝኸውን – (ብዘይ ናይ ፍርዲ ብይን)

· ተጠቃማይ ሄሮይን፡ ኮካይን፡ ወዘተ ምስዝኸውን እሞ፡ ነቲ ብሕክምና ዝወሃቦ መሊስካ ካብቲ ወልፊ ነጻ እትኾነሉ መስርሕ፡ ወይ ድማ ቴራፒ ምስ ዘይቅበሎ – (ብዘይ ናይ ፍርዲ ብይን)
ኣብ ናይ ሕጊ ዓንቀጽ § 54 ንኡስ-ዓንቀጽ 2 ቁጽሪ 1a ሕጊ መንበሪ ፍቓድ ሰፊሩ ብዘሎ መምርሒ መሰረት

ፍሉይ፡ ጥብቕ ዝበለ ህዝባዊ ናይ ጥቅሚ ተገዳስነት:

ብምኽንያት ገበን ኣንጻር፡ ኣብ ልዕሊ ሓደ ካብዞም ስዒቦም ተጠቒሶም ዘለዉ ነጥብታት፡ እንተወሓደ ብሓደ ዓመት እስራት እንተተፈሪዱ።

(1) ኣብ ህይወት፡ (2) ኣካላዊ ኣቃውማ፡ (3) ጾታኻ ባዕልኻ ምውሳን፡ (4) ኣብ ንብረት ወይ (5) ተቓውሞ ኣንጻር ኣኽበርቲ ሕጊ፡  እቲ ገበን ጎነጽ ብምጥቃም፡ ብምጉብዕባዕን፡ ከምኡ'ውን ኣብ ልዕሊ ህይወትን፡ ኣካልን ስጉምቲ ንምውሳድ፡ ምፍርራሕን የጠቓልል።   

ኣስተውዕል፡ 

ወንጀል ኣብ ልዕሊ ንብረት ከም ገበን ይቑጸር ግን፡ ናይ ግድን ብጎነጽን፡ ብምፍርራሕን፡ ምስ ዝኸውን ጥራይ ኣይኮነን።  

ኣስተውዕል፡ 

ኣየናይ ገበን ምፍጻምካን፡ ንኽትእረም ዕድል ተዋሂቡካ ምኻኑን ብዘየገድስ።  
ኣብ ናይ ሕጊ ዓንቀጽ § 54 ንኡስ-ዓንቀጽ 2 ቁጽሪ 9 ሕጊ መንበሪ ፍቓድ ሰፊሩ ብዘሎ መምርሒ መሰረት

ፍሉይ፡ ጥብቕ ዝበለ  ናይ ምብራር ጥቅማዊ ተገዳስነት:

ሓደ ሰብ፡ ኣንጻር መምርሒ ሕግታት ወይ ውሳነ ቤት ፍርዲ ወይ ውሳነ ኣካላት መንግስትን፡ ምስዝኸውን፡ ወይ ከኣ ትእዛዛት ሸለል ምስ ዝብልን፡ ግቡእ መልሲ ምስ ዘይህብን እዩ።

ኣስተውዕል፡ ብዘይ ፍርዳዊ ብይን!!!  

ኣብ ናይ ሕጊ ዓንቀጽ § 55 ንኡስ-ዓንቀጽ 1 ሕጊ መንበሪ ፍቓድ ሰፊሩ ብዘሎ መምርሒ መሰረት

ፍሉይ፡ ጥብቕ ዝበለ ናይ ምንባር ጥቅሚ ተገዳስነት:

ንኣብነት፡ 
እቲ ወጻእተኛ፡ ንዘይተወሰነ እዋን መንበሪ ፍቓድ ምስ ዝህልዎ'ሞ፡ ኣብ ሃገረ ጀርመን እንተወሓደ ንሓሙሽተ ዓመታት ኣብ ሃገረ ጀርመን ዝተቐመጠ ምስ ዝኸውን እዩ።

ኣብ ናይ ሕጊ ዓንቀጽ § 55 ንኡስ-ዓንቀጽ 2 ሕጊ መንበሪ ፍቓድ ሰፊሩ ብዘሎ መምርሒ መሰረት

ፍሉይ፡ ዕቱብ ዝኾነ ናይ ምንባር ጥቅሚ ተገዳስነት:

· ትሕቲ ዕድመ ኮይኑ ንዘይተወሰነ እዋን መንበሪ ፍቓድ ምስ ዝህልዎ፡ 

· ንዘይተወሰነ እዋን መንበሪ ፍቓድ ሃልይዎ፡ እንተወሓደ ንሓሙሽተ ዓመታት ኣብ ሃገረ ጀርመን ዝተቐመጠ ምስ ዝኸውን፡

· እቲ ወጻእተኛ ትሕቲ ዕድመ ኮይኑ፡ ስድራ ቤቱ ብሕጋዊ መንገዲ ኣብ ሃገረ ጀርመን ዝቕመጡ ምስ ዝኾኑ።

ኣስተውዕል፡
ብምኽንያት ገበን ብሓደ ዓመት ወይ ካብኡ ንላዕሊ ናይ ማእሰርቲ ፍርድን: ንመንእሰያት ወይ ድማ ንትሕቲ ዕድመ ዝግበር ናይ መቅጻዕቲ ፍርዲ: ምስ ዝብየን: ካብ ሃገር ናይ ምብራር ወይ ምጥራዝ ዝከለኸል ሕጊ፡ ኣይሰርሕን ወይ‘ውን ኣዝዩ ድሩት ይኸውን። (እዚዋላ እቲ መስርሕ ዑቕባ እንዳቐጸለ ከሎ እዩ።) 

(ኣብ ናይ ሕጊ ዓንቀጽ § 60 ንኡስ-ዓንቀጽ 8 ን 9 ሕጊ መንበሪ ፍቓድ ሰፊሩ ብዘሎ መምርሒ መሰረት)

ኣገዳሲ!
· ቤት ጽሕፈት ኣካላት መንግስቲ ኣብ ጀርመን፡ ብኣግባብን፡ ጽፉፍ ስራሕን ስለዝሰርሑ፡ ዝኾነ ጉዳይ ግዜ ክወስድ ባህርያዊ እዩ: መልሲ ግን ይመጽእ።
ስለዝኾነ ከኣ፡
· ከም ግዳይ መጠን፡ ባዕልኻ ፍትሒ ካብ ምንዳይ ምቑጣብ፡ ወይ ትዕግስቲ ምግባር።
· ከም ገበነኛ መጠን ከኣ፡ ኣብ ልዕለይ ዝመጽእ ፍርዲ ወይ መቕጻዕቲ የለን ኢልካ፡ ካልእ ገበን ካብ ምፍጻም ተቖጠብ።
· ባዕልኻ ፍትሒ ምርካብ ንርእሱ ገበን እዩ – እቲ ኩነታት ንጎነጽ ዘምርሕ ምኻኑ እንተድኣ ብኣግኡ ተረዲኡኒ፡ ብዝተኻእለ ካብቲ ኩነታት ክርሕቕ ጥራይ እዩ ዘለኒ። ጎነጽ እቲ እንኮ ናይ መወዳእታ መፍትሒ ክኸውን ኣልዎ። ንሱ ኸኣ፡ ነብሰይ ንኽከላኸል ካልእ ኣማራጺ ብፍጹም ምስ ዘይህልወኒ።
· ስለዝኾነ፡ ምይይጥ ምስ ክፍሊ ቤት ፍርዳዊ ሓገዝ ንመንእሰያት ኣዝዩ ኣገዳሲ እዩ – ስለምንታይሲ፡ ንሳቶም ንዓይ ካብ ምሕጋዝ ሓሊፎም፡ ነቲ ቤት ፍርዲ ብዛዕባይ ኣገዳሲ ሓበሬታ ስለዘመሓላልፍሉ። እቲ ሓበሬታ ኸኣ፡ እቲ ቤት ፍርዲ ንህይወተይ ዝጠቅም መንገዲ ክረክብ ስለዘኽእሎ፡ ወይ ከኣ ስለዝሕግዞ።

· ደብዳበ ካብ መንግስታዊ ቤት ጽሕፈት፡ ወይ ከኣ ቤት ፍርዲ „ቢጫ ደብዳበ“ ክሉ ግዜ ቀልጢፍካ ምኽፋትን፡ ንሞግዚት ወይ ሓብሓቢ/ኣላይ፡ ምርኣይን።

· ደብዳበ ወይ ከኣ ዝኽፈል ሕሳብ፡ ካብ ትካል ኣገልግሎት መንገዲ ባቡር ጀርመን፡ ወይ ከኣ ካልእ ወሃብ ኣገልግሎት ምስዝመጻካ፡ ብፍጹም ሸለል ክትብሎ የብልካን፡ ወይ ክትድርብዮ የብልካን። ስለምንታይሲ መዓልቲ እንዳወሰኸ ምስዝኸይድ፡ እቲ ዕዳ እንዳኸበረ ስለዝኸይድ! (ብዝቐልጠፈ፡ ንሞግዚት ወይ ሓብሓቢ፡ ምርኣይ)።

· ዋላ „ንኣሽቱ“ ምጥሓስ ሕግታት ዘይምፍጻም፡ ስለምንታይ'ሲ – ከቢድን ዘይተጸበኻዮን ሳዕቤን ከኸትል ስለዝኽእል።
1

